
TEÂTTǨEÂŠTT ÄLGG

Teâttǩeâštt

Ââʹnned teâttǩeâštt pieʹnnin da lookkâd jiõʹnne Keʹnnel-leett eʹtǩǩõõzzâst. 
Vuässõõtti vueiʹtte vaʹstteed kõõččmõõžžid jiõččines, paarineez leʹbe uʹcc äʹrttlin.

1. Muʹvddem jeeʹresnallšem seeiʹb pieʹnnin vueiʹtte leeʹd?
a. kåʹlccseeiʹb
b. kolmmčiõkkseeiʹb
c. täʹsnnseeiʹb

2. Mâʹst teâtt, što pieʹnnest lij čueʹcǩes?
a. pieʹnne peeʹllj mottje ruânnan
b. piânnai älgg joorrâd piirâs
c. piânnai tuäʹrjast da älgg kaaggeed juõʹljeez

3.  Mii vääžnai aaunâs pieʹnnest âlgg leeʹd pâi kooppâst vuäǯǯamnalla?
a.  čääʹcc
b.  miʹlǩǩ
c. appelsiinsäʹpp

4. Mii aicc pieʹnnest lij jiânnai pueʹrab ǥu oummust?
a.  njâʹddemaicc
b. âʹpssemaicc
c. tåbddamaicc

5. Mâiʹd pieʹnne silttee?
a. lookkâd
b. pirsted
c. kuäivvad

6. Minä vuonna Kennelliitto on perustettu Koon eeʹjj Keʹnnel-lett lij perstum?
a. 1656
b. 1889
c. 1999

7. Kâʹll vuäzzla Keʹnnel-leettast liâ?
a. âlddsin miljon
b. âlddsin dohat
c. âlddsin 150 000

8. Mii lij Keʹnnel-leett vuäzzlažliist nõmm?
a. Piânnjem
b. Muʹrrem
c. Piânnǥažam

9. Koʹst Keʹnnel-leett koontâr sâjjad?
a. Heʹlssnest
b. Vantaast
c. Espoost

10. Keʹnnel-leett koontâr õõudâst lij pieʹnnepääʹʒʒes. Mii pieʹnneroodd pääʹʒʒest lij?
a. lääʹddleʹpccpeʹlljpieʹnne
b. lääʹddlappipieʹnne
c. lääʹddceäggpeʹlljpieʹnne



TEÂTTǨEÂŠTT ÄLGG

Euʹnned logo
Priʹnttjeʹǩed euʹnneemkaart. Keʹnnel-leett logo vuäitt euʹnneed jiijjâs haaʹleem eeuʹni-
vuiʹm.



PIEʹNNEROOĐ
Piirâst pieʹnneroođ  

Ǩiõččâd õõutsââʹjest www.hankikoira.fi/koirarodut neʹttseeidain pieʹnneroođid. 
Juâkksaž vuäǯǯ vaʹlljeed pieʹnneroođ, koon haaʹlad pirsted.  

Mii pieʹnneroođid suåvči muʹnne? -teʹstt

Haʹŋǩǩed pieʹnne.fi -seeidain lij Mii pieʹnneroodd suåvči muʹnne? -teʹstt. Juâkksaž vuäitt tuejjeed 
teeʹst jiõčč da mâŋŋa tâʹst vueiʹtveʹted õõutsââʹjest smiõttâd, mõõzz teʹstt uuʹdi jeeʹres vaʹstteejid 
jeeʹresnallšem puåđõõzzid.

Jânnamteâttmäʹtǩǩ pieʹnneroođid

Vuässõõtti juâkkâʹtte paarân leʹbe uʹcc äʹrttlen da ǩeäʹčče, mäʹhtt  www.hankikoira.fi/koirarodut - 
neʹttseeidain vuäǯǯ vueʹll-lääidast äävai juõʹǩǩ roođ jiijjâs rooddmiârteeʹlm. 
Tuõjjan lij ooccâd vaʹsttõõzzid puõʹtti kõõččmõõžžid:

1. Koon ååraž puõʹtti pieʹnneroođ liâ?  

a. afgaanviʹnttpiânnai 

b. labradorviǯǯi

c. amerikkstaffordshirenterrier 

d. basenji

e. brasilianterrier 

f. akita

g. ruõšš-euroopplaž laika

h. šolkkterrier 

i. danskkdoggi

j. berninpeâmmaipiânnai 

2. Koon alggveärrjânnma täk pieʹnneroođ koʹlle?

3. Muʹvddem ââʹnnemõõltõʹsse pieʹnneroođ liâ alggveärrjânnmest šõõǥǥtum?

4. Šiõttâd pieʹnneroođid maaiʹlmkaʹrtte.

5. Eʹtǩǩââst jiijjad haaʹleem pieʹnneroođ vuäʹnkânji.  

Čõgldõsǩeäinn

Raajjâd cõgldõsǩeäin. Čõkldõssân vuäitt ââʹnned ouddm. jõõr-
tõõllâmoobrcid, puʹlpettin da räänain rajjum tunnell, stuuʹli 
kõʹsǩǩe pijjum sueʹbbid, škooul šeelljast åårrai kuärŋŋam- da 
siõrrâmoolǥid dno. Vueiʹtlvažvuõđi mieʹldd vuäitt ââʹnned še 
liikkeemkuårnâc.   

Vuässõõtti juâkkâʹtte paarrân, koin nuʹbb tåimmai ohjjeeʹjen da 
nuʹbb piânnjen. Ohjjeei âlgg vuäǯǯad ”piânnai” jååʹtted ǩeäin 
mieʹldd tiõttum jäʹrjstõõzzâst. Mâŋŋa tâʹst rool vuäitt vaajted. 
Ǩeâštt vuäitt leeʹd jåʹttlõsvuõttǩeâštt leʹbe ääiʹjväʹlddemtää.  

Siõrrpieʹnnečuäjtõs 

Vuässõõtti poʹhtte dååmast siõrrpieʹnne. Pieʹnnid âlgg raajjâd 
da vuârbbad ǩeâštt nââmar. Õuddlest vuäitt raajjâd še ciistid 
(ouddm. hiârvrååʹzzid) da ǩeʹkssjed jeeʹresnallšem nõõmtõõzzid 
mâʹt-a moččummus euʹnn, kåʹlccjummuš seiʹbb, moččummus 
peeʹllj, lååʹjes luândd, moččummus tuʹrbb dno.

Uʹčteeʹl leʹbe ǩii-ne päärnain tåimmai ärvstõõlljen (da ǩii-ne vuäitt 
tåimmad piisren ǩeʹrjjeʹmmen ärvstõõlli arvvõõzzid). 
Čuäjtõõzzâst vuässõõtti puäʹtte ǩeäččlõõžži siõrrpieʹnnin rieʹdde 
da šiõttee pieʹnneez tuärrast ouʹdde. De ärvstõõlli räukk vuäs-
sõõttjid ǩieʹrddjed ”kruugg” pirr pieʹnnines.

Õhttsaž vuässõõzz mâŋŋa juâkksaž puätt õhttu ärvstõõlli årra. 
Ärvstõõlli vuäitt raukkâd vuässõõtti ouddmiârkkân kaggâd siõr-
rpieʹnne pårdda, čuäʹjted tõn paaʹnid, ǩieʹrddjed kruugg ođđest 
pirr, raajjâd kolmmčiõkksaž ǩiõrj kruuggâst leʹbe mõõnnâd õuds-
mååusat kruugg kuuʹlmest kuʹlmme. 

Looppâst puk ǩeâštõõtti puäʹtte mååusat kruuʹǧǧe. Ärvstõõlli oudd 
hiârvrååʹzzid leʹbe jeeʹres ciistid da särnn ǩii vuäǯǯ mõõn-nallšem 
nõõmtõõzz. Vueiʹtte vaʹlljeed ouddmiârkkân vitt pueʹrmõs leʹbe 
šiõtteed siõrrpieʹnnid pueʹrmõsvuõttjäʹrjstõʹsse. Ärvstõõlli vuäitt 
äärvsted jeeʹres aaʹššid, mâʹt-a spraavdõõzz tääʹrǩesvuõđ, õhtt-
sažtuâj leʹbe hääʹsǩes läʹǧǧstõõttmõš

Haaijtobdstemkeäinn 

Ohjjeei peejj uuʹcces, ij- kueʹsttlõs puurkid (leʹbe ouddmiârk-
kân eʹjjpeiʹvvmõõʹnin kuâđđjam čuuʹǩǩid) jeeʹreshajjsaž aunnsid 
mâʹt-a kanel, neilikk, mueil, laakerlõõstid, säuʹnnhaajid dno, da 
rääjj neeuʹlin reâʹjid puʹrǩǩe/čuuʹǩǩ låkka. Puurkid peʹjje rieʹdde 
da vuässõõtti spraavee haaijtobdstemǩeäin, koʹst kåiʹtte ââʹp-
seeʹl aʹrvveed, mii haajj koon-a puurkâst lij.

Mâiʹd piânnai jordd  
škooultõõzzâst – siõrr 

Siõrr jeuǯǯ positiivlaž raʹvvjummuš, kååʹtt lij õhtt pieʹnni škooul-
temnääʹll. Täʹst piânnǥa päkka čuäkklem jiõnin, što pieʹnne tue-
jjeem äʹšš lij nåkam, mâiʹd ooumaž haaʹlad pieʹnne tuejjeed. 
Škooultõs tuejjee määʹttin, da harjjtõõzzin õõlǥtemtääʹss käʹǧǧe 
siõmmnai siõmmna.

Čuäkklemneävvam vuäitt ââʹnned steehlpuurki looʹǩǩid, pieʹnni 
jiijjas čuäkklem siõrrâmkaauʹnid leʹbe špeäkktem jiõn vuäitt tue-
jjeed njaaʹlmin. Čuäkklem siõrrâmkaauʹnin ouʹdde viiŋk piânn-
jen tåimmjeeja, što suu ǩiččlõddâm tåimmʼmõs lij vuõigâs. Siõr-
rmõš lij paarin tuejjeem harjjtõs, koʹst nuʹbb lij piânnai da nuʹbb 
ohjjeei. ”Pieʹnne” mâʹnne siõmmna ääiǥâs meädda jeeʹres sâj-
ja, da uʹčteeʹl maainast ohjjeeʹjid ”pieʹnnin” õõlǥtum tuâj, kåå-
ʹtt vuäitt leeʹd ouddm. išttmõš, mõõnnâd kuärjjeed, njoikkmõš, 
ǩiõđ kaggmõš dno.

Pieʹnnid räuʹǩǩe mååusat, da tuõjjan lij äʹlǧǧed arvvlõddâd 
piânnǥa suåppi tuâj čuäjteeʹl da ǩiččlõddeeʹl pantomiin-nalla 
aaʹššid. Pieʹnne da ohjjeei jiâ maainâst ni voops. Piânnjen åårrai 
âlgg pâi ǩiččlõddâd jeeʹres aaʹššid da ǩiõččâd, muʹvddem tåim-
mʼmõõžžâst kollai cuäkktõs da juätkk ǩiččlõddmõõžžid seämma-
nalla raajjmõʹšše. Cuäkktõs kannat tuejjeed aalǥâst juʹn uuʹc-
cest põrggmõõžžâst vuõigâs tåimmʼmõʹšše. Ouddm. kuärjjeed 
mõõnnmen da cuäkkted vueʹššen pukin vuâlårra mõõnnâm tå-
immʼmõõžžin, da mâŋŋa tâʹst õõlǥtemtääʹss kaggâd siõmmnai 
siõmmna. Ǥu piânnai lij jääʹǩǩtam raukkâmnalla, ǩeâitt ohjjeei 
piânnjes. Mâŋŋa tâʹst roolid vuäitt vaajted. 

PIEʼNNESTAARJÕZZIN

Ceäkldõõzzâst ceäkldõʹsse

Mii kaartâst eett? Seuʹrre nââmrid jäʹrjstõõzzâst 1, 2, 3 dno, nuʹtt vuäǯǯak seeʹlv mii kaartâst eett.  



Raaz vueʹppespiânnʼjen

Vuässõõtti juâkkâʹtte paarân da tuʹmmje, kuäbbaž lij čââʹlmteʹmes ooumaž da kuäbbaž vueʹppes-
piânnai. Čââʹlmteʹmes oummust čâʹnne čõõʹlmid. Vueʹppespieʹnne tuõjjan lij vuäʹpsted čââʹlmteʹ-
mes ooumaž ǩeäin čõõđ peäggteǩâni ni-mõõn. Ǩeäinast vueiʹtte leeʹd cõgldõõzz, mååʹǩǩ da års-
tõõzz. Roolid vuäitt vaajted ǥu leäʹped mõõnnâm ǩeäin čõõđ.  

Pällpeâmmʼmõš

TARBBÂZ: Jõnn päll (da sâjjai päiʹǩǩ)

Vuässõõtti tåimma paarân: nuʹbb lij päkkai da nuʹbb peâmmaipiânnai.
Päkkai oudd meärrõõzzid paaldâst da peâmmaipiânnjen tåimmai tuõjjan lij noorrâd jõnn päällaid 
kuårnâc nuuʹbb ǩeeʹjjest nuuʹbb ǩeäčča ouddmiârkkân pieʹjjeen.
Määʹtǩ poodd vueiʹtte päkkjen tåimmjeeʹjest pueʹtted lââʹssvuäʹppõõzz, ouddm. raukkmõš årstâʹtt-
ed leʹbe joorǥled vuäʹljsbeälla leʹbe čiʹǯsbeälla.

Vahttpiânnaisiõrr

TARBBAZ: siõmm ǩeâllaž da haaʹleʹmmen še räänn. 

Vuässõõtti eʹštte kruugâst. Vuõssmõs vahttpiânnʼjen vaʹlljuum mâânn kruugg kõʹsǩǩe čââʹlm ǩidd 
”vueʹđđed”, da ǩeâll šiõttee ”vahttpieʹnne” tuâkka. Vahttpieʹnne vuäitt lââʹssen peittad räänain. Õhtt 
kruuggâst åårrjin väʹldd ǩeâll jiõcces vueiʹtlvummus meälǥžet da ââʹn tõn ǩiõđâst sieʹlj tueʹǩǩen. Puk 
järraz še peʹjje ǩiõđid sieʹlj tuâkka.
Pieʹnne cåuʹnne: ”Koccu, koccu, vahttpiânnai, tuu ǩeâll lij läppjam!” Ååʹn ǩeâll välddam såitt ǩeâll 
sieʹljes tueʹǩǩen da piânnai kåitt ǩeʹkssjed, ǩeän tueʹǩǩen jiõn kollai. Piânnai uuǥǥâst arvvlõddum 
oummu ooudâst da tät čuäʹjat ǩiõđâs. Nääiʹt juäʹtǩǩe, poka ǩeâll käunnai. Taarbšeʹmmen ǩeâll vuäitt 
såittad viŋkkân tääuʹjab vuâra.
Ǩeâll välddam mâânn puõʹtti vuâra vahttpiânnʼjen kruugg kõʹsǩǩe vueʹđđed, da siõrr älgg aalǥâst. 
(Käivv: siõrrâmbaŋkk.fi)

PIÂNNAI TUÂJAST



PIÂNNAI TUÂJAST

Kaart pirstummuš loopp räjja

Piirâst kaart pieʹnne loopp räjja



Aʹrvved ǩii -koort 

Aʹrvved ǩii -koort (tuâllveʹrǧǧneǩ, žeevaidåhttar, piânnaiheârrai, žeevaitarbbkaaup prekkšek, triʹmmjeei, 
piânnaiškooulteei, peâmmai, čuäjtõsärvstõõlli) 

Priʹnttei Aʹrvved ǩii -koort, koid vuäitt ââʹnned måttmin jeeʹresnaaʹlin:      

Vaajtõsmäinn 1: Pantomiim 
Vuässõõtti käʹǧǧe vuârstes koort paakkâst da čuäjtâʹlle koortâst åårrai ammatneeʹǩǩ jiõntää. Järraz kå-
iʹtte aʹrvveed.

Vaajtõsmäinn 2: Alias
Aliaksest l. sääʹnnčiõlǥtemsiõrâst vuässõõtti käʹǧǧe vuârstes koort paakkâst da čiõlǥte koortâst åårrai 
ammatneeʹǩǩ ââʹnnǩâni jiõčč saaʹnid leʹbe tõi vueʹzzid. Järraz kåiʹtte aʹrvveed.

Vaajtõsmäinn 3: Alias nuuʹbbin ǩiõlin  
Tuejjeed vaajtõsmääin 2 nalla, leša eŋgglõsǩiõlin, ruõccǩiõlin leʹbe mâin-ne vuässõõtti siltteem ǩiõlin.  
 

Aʹrvved ǩii -koortid vuäitt ǩeʹkssjed da raajjâd õõutsââʹjest lââʹss. Mieʹldd vuäitt väʹldded še järrsid pieʹnni-
vuiʹm tåimmjeeʹjid ǥu ämmatniiʹǩǩid. Ouddmiârkkân vuäitt pirsted vueiʹnnemvâkksaž vueʹppespiânnʼjin, 
lookkâmpieʹnne da tõn ohjjeei, peâmmaipieʹnne tuukkines dno. .

PIEʹNNID KUULLI ÄMMAT



Pieʹnneškooulteei
Dog trainer

Hund tränare

Triʹmmjeei
Dog groomer

Hund trimmare

Pieʹnneheârrai
Dog massager
Hundmassör

Žeevaidåhttar
Veterinarian

Veterinär

Žeevaikaaup prekkšeǩ
Pet shop salesperson
Djuraffärsförsäljare

Vueʹppespieʹnne õõʹnni
Guide dog handler
Ledarhunds förare



PIEʹNNID KUULLI ÄMMAT

Ooʒʒ kaartâst võõʹjjid

Ooʒʒ vueʹlbust kaartâst čiččâm (7) vââʹjj.   



PIÂNNAI MEERLÕʹŽŽEN 
LÄÄʹDDJÂNNMEST
Niõǥǥõõzzi pieʹnnepõõrtaž da pieʹnnekaardâs

TARBBÂZ: piirstõs- da/leʹbe tuâjstõõllâmneävv  

Vuässõõtti plaaʹnee niõǥǥõõzzi pieʹnnekarddâz leʹbe pieʹnnepõõʹrte. Tuâj vuäitt čõõđted pirsteeʹl leʹbe tuâjstõõleeʹl jeeʹres aunn-
sin uuʹccesmaall.

Veäʹǩǩ-kõõččmõõžž:

• Mõõn šoora põõrtaž leʹbe kaardâs leʹčči?
• Måkam aunnsin põõrtaž leʹbe jeeʹres kääuʹn leʹčče?
• Koʹst tõt sâjjʼjeʹčči?
• Måkam pirrõs tõt leʹčči?
• Måkam siõrrâmkääuʹn leʹbe jeeʹres kääuʹn toʹben leʹčči pieʹnnid?

